
Brahmanuchintanam or Atmachintanam

ப்³ரஹ்மாநுசிந்தநம் அத²வா ஆத்மசிந்தநம்

ப்³ரஹ்மசிந்தநிகா
அஹமேவ பரம் ப்³ரஹ்ம வாஸுதே³வாக்²யமவ்யயம் ।
இதி ஸ்யாந்நிஶ்சிதோ முக்தோ ப³த்³த⁴ ஏவாந்யதா² ப⁴வேத் ॥ 1॥
அஹமேவ பரம் ப்³ரஹ்ம நிஶ்சிதம் சித்த சிந்த்யதாம் ।
சித்³ரூபத்வாத³ஸங்க³த்வாத³பா³த்⁴யத்வாத் ப்ரயத்நத:॥ 2॥
அஹமேவ பரம் ப்³ரஹ்ம ந சாஹம் ப்³ரஹ்மண: ப்ரு’த²க் ।
இத்யேவம் ஸமுபாஸீத ப்³ராஹ்மணோ ப்³ரஹ்மணி ஸ்தி²த:॥ 3॥
ஸர்வோபாதி⁴விநிர்முக்தம் சைதந்யம் ச நிரந்தரம் ।
தத்³ப்³ரஹ்மாஹமிதி ஜ்ஞாத்வா கத²ம் வர்ணாஶ்ரமீ ப⁴வேத் ॥ 4॥
அஹம் ப்³ரஹ்மாஸ்மி யோ வேத³ஸ ஸர்வம் ப⁴வதி த்வித³ம் ।
நாபூ⁴த்யா ஈஶதே தே³வாஸ்தேஷாமாத்மா ப⁴வேத்³தி⁴ ஸ:॥ 5॥
அந்யோऽஸாவஹமந்யோऽஸ்மீத்யுபாஸ்தே யோऽந்யதே³வதாம் ।
ந ஸ வேத³ நரோ ப்³ரஹ்ம ஸ தே³வாநாம் யதா² பஶு:॥ 6॥
அஹமாத்மா ந சாந்யோऽஸ்மி ப்³ரஹ்மைவாஹம் ந ஶோகபா⁴க் ।
ஸச்சிதா³நந்த³ரூபோऽஹம் நித்யமுக்தஸ்வபா⁴வவாந் ॥ 7॥
ஆத்மாநம் ஸததம் ப்³ரஹ்ம ஸம்பா⁴வ்ய விஹரந்தி யே ।
ந தேஷாம் து³ஷ்க்ரு’தம் கிஞ்சித்³து³ஷ்க்ரு’தோத்தா² ந சாபத:³॥ 8॥
ஆத்மாநம் ஸததம் ப்³ரஹ்ம ஸம்பா⁴வ்ய விஹரேத்ஸுக²ம் ।
க்ஷணம் ப்³ரஹ்மாஹமஸ்மீதி ய:குர்யாதா³த்மசிந்தநம் ॥ 9॥
தந்மஹாபாதகம் ஹந்தி தம:ஸூர்யோத³யோ யதா² ।
அஜ்ஞாநாத்³ப்³ரஹ்மணோ ஜ்ஞாதமாத்மாகாஶம் பு³த்³பு³தோ³பமம் ॥ 10॥
ஆகாஶாத்³வாயுருத்பந்நோ வாயோஸ்தேஜஸ்தத: பய: ।
அத்³ப்⁴யஶ்ச ப்ரு’தி²வீ ஜாதா ததோ வ்ரீஹியவாதி³கம் ॥ 11॥

ப்ரு’தி²வ்யப்ஸு பயோ வஹ்நௌ வஹ்நிர்வாயௌ நப⁴ஸ்யஸௌ ।
நபோ⁴ऽப்யவ்யாக்ரு’தே தச்ச ஶுத்³தே⁴ ஶுத்³தோ⁴ऽஸ்ம்யஹம் ஹரி:॥ 12॥
அஹம் விஷ்ணுரஹம் விஷ்ணுரஹம் விஷ்ணுரஹம் ஹரி: ।
கர்த்ரு’போ⁴க்த்ராதி³கம் ஸர்வம் தத³வித்³யோத்த²மேவ ச ॥ 13॥
அச்யுதோऽஹமநந்தோऽஹம் கோ³விந்தோ³ऽஹமஹம்ஹரி: ।
ஆநந்தோ³ऽஹமஶேஷோऽஹமஜோऽஹமம்ரு’தோऽஸ்ம்யஹம் ॥ 14॥
நித்யோऽஹம் நிர்விகல்போऽஹம் நிராகாரோऽஹமவ்யய: ।
ஸச்சிதா³நந்த³ரூபோऽஹம் பஞ்சகோஶாதிகோ³ऽஸ்ம்யஹம் ॥ 15॥
அகர்தாऽஹமபோ⁴க்தாऽஹமஸங்க:³ பரமேஶ்வர: ।
ஸதா³ மத்ஸந்நிதா⁴நேந சேஷ்டதே ஸர்வமிந்த்³ரியம் ॥ 16॥
ஆதி³மத்⁴யாந்தமுக்தோऽஹம் ந ப³த்³தோ⁴ऽஹம் கதா³சந ।
ஸ்வபா⁴வநிர்மல: ஶுத்³த: ⁴ ஸ ஏவாஹம் ந ஸம்ஶய:॥ 17॥
ப்³ரஹ்மைவாஹம் ந ஸம்ஸாரீ முக்தோऽஹமிதி பா⁴வயேத் ।
அஶக்நுவந்பா⁴வயிதும் வாக்யமேதத்ஸதா³ऽப்⁴யஸேத் ॥ 18॥
யத³ப்⁴யாஸேந தத்³பா⁴வோ ப⁴வேத்³ப்⁴ரமரகீடவத் ।
அத்ராபஹாய ஸந்தே³ஹமப்⁴யஸேத்க்ரு’தநிஶ்சய:॥ 19॥
த்⁴யாநயோகே³ந மாஸைகாத்³ப்³ரஹ்மஹத்யாம் வ்யபோஹதி ।
ஸம்வத்ஸரம் ஸதா³ऽப்⁴யாஸாத்ஸித்³த்⁴யஷ்டகமவாப்நுயாத் ॥ 20॥
யாவஜ்ஜீவம் ஸதா³ऽப்⁴யாஸாஜ்ஜீவந்முக்தோ ப⁴வேத்³யதி: ।
நாஹம் தே³ஹோ ந ச ப்ராணோ நேந்த்³ரியாணி ததை²வ ச ॥ 21॥
ந மநோऽஹம் ந பு³த்³தி⁴ஶ்ச நைவ சித்தமஹங்க்ரு’தி: ।
நாஹம் ப்ரு’த்²வீ ந ஸலிலம் ந ச வஹ்நிஸ்ததா²ऽநில:॥ 22॥
ந சாகாஶோ ந ஶப்³த³ஶ்ச ந ச ஸ்பர்ஶஸ்ததா² ரஸ: ।
நாஹம் க³ந்தோ⁴ ந ரூபம் ச ந மாயாऽஹம் ந ஸம்ஸ்ரு’தி:॥ 23॥
ஸதா³ஸாக்ஷிஸ்வரூபத்வாச்சி²வ ஏவாஸ்மி கேவல: ।
மய்யேவ ஸகலம் ஜாதம் மயி ஸர்வம் ப்ரதிஷ்டி²தம் ॥ 24॥
மயி ஸர்வம் லயம் யாதி தத்³ப்³ரஹ்மாஸ்ம்யஹமத்³வயம் ।
ஸர்வஜ்ஞோऽஹமநந்தோऽஹம் ஸர்வேஶ:ஸர்வஶக்திமாந் ॥ 25॥

ஆநந்த:³ஸத்யபோ³தோ⁴ऽஹமிதி ப்³ரஹ்மாநுசிந்தநம் ।
அயம் ப்ரபஞ்சோ மித்²யைவ ஸத்யம் ப்³ரஹ்மாஹமவ்யயம் ॥ 26॥
அத்ர ப்ரமாணம் வேதா³ந்தா கு³ரவோऽநுப⁴வஸ்ததா² ।
ப்³ரஹ்மைவாஹம் ந ஸம்ஸாரீ ந சாஹம் ப்³ரஹ்மண: ப்ரு’த²க் ॥ 27॥
நாஹம் தே³ஹோ ந மே தே³ஹ: கேவலோऽஹம் ஸநாதந: ।
ஏகமேவாத்³விதீயம் வை ப்³ரஹ்மணோ நேஹ கிஞ்சந ॥ 28॥
ஹ்ரு’த³யகமலமத்⁴யே தீ³பவத்³வேத³ஸாரம்

ப்ரணவமயமதர்க்யம் யோகி³பி⁴ர்த்⁴யாநக³ம்யம் ।
ஹரிகு³ருஶிவயோக³ம் ஸர்வபூ⁴தஸ்த²மேகம்

ஸக்ரு’த³பி மநஸா வை சிந்தயேத்³ய:ஸ முக்த:॥ 29॥
॥ இதி ஶ்ரீமத்³ ஶங்கராசார்யவிரசிதம் ப்³ரஹ்மாநுசிந்தநம் ஸமாப்தம் ॥
மஹாவாக்யஸித்³தா⁴ந்தஸ்தோத்ரம்

